
31 Mart Azərbaycanlıların Soyqırımı Günü hər il qardaş Türkiyədə də şəhidlərin 
xatirəsinə dərin ehtiramla yad edilir, erməni qatillər və onların himayədarları 
bir daha lənətlənir. Müsahibimiz Milli Müdafiə Universiteti hərbi fakültəsi 
tarix kafedrasının müdiri, professor İbrahim Ethem Atnur “Xalq qəzeti”nə 
müsahibəsində törədilən soyqırımın miqyası və xüsusiyyətindən bəhs etdi, 
faciənin ibrət dərslərini qeyd etdi:

Qafqazda və Anadoluda qətliamlar 
xüsusi layihə ilə törədilmişdi

– O dönəmdə rus ordusu içərisində 
sayı 200 minə yaxın olan erməni qul-
dur qrupları və erməni mənşəli əsgərlər 
var idi. Bu əsgərlərin çoxu Anadoludan, 
önəmli qismi də Qafqazdan gedən ermə-
nilərdən təşkil olunmuşdu. Ruslar “mü-
haribəyə yox” təbliğatı ilə Qafqazdan və 
Türkiyənin şərqindən geri qayıtdıqdan 
sonra bu ordunun içərisində rus olmayan 
əsgərlər və quldurlar Türkiyənin Şərqin-
də və Azərbaycanda hakimiyyəti ələ ke-
çirdilər. Bu əsgərlərin hakimiyyəti altında 
olan Türkiyənin şərqindəki bölgələrdə 
və  Azərbaycan ərazisində - yəni Naxçı-
vandan, İrəvandan Qubaya qədər olan 
bölgələrdə erməni əsgər və quldurları 
müsəlman xalqa, dinc əhaliyə qarşı bö-
yük soyqırımları-insanlığa qarşı cinayət-
lər törətdilər. 

Sözü gedən dönəmin hadisələri “31 
Mart soyqırımı” şəkilində ifadə edilir. 
Amma bu ifadə bir simvoldur. Çünki er-
mənilərin Qafqazda Azərbaycan əhali-
sinə və Anadoludakı türk-müsəlmanlara 
qarşı törətdikləri soyqırımları, sadəcə, 31 
mart gününü əhatə etmir. Qırğınlar öncə 
başladı və 5 – 6 ay davam etdi. Qətlə 
yetirilən qadın, yaşlı, gənc, uşaqların ad-
ları Azərbaycan və Türkiyə arxivlərində 
tək-tək  qeyd edilmişdi. Mən özüm Azər-
baycan arxivlərində apardığım araşdır-
malarda da bu adlara rast gəldim. Çünki 
qırğınlardan sonra təşkil edilən tədqiqat 
komissiyaları kənd-kənd gəzərək şahid-
ləri tapır və fotolar əldə edirdilər. Məhz 
bu komissiyaların sayəsində soyqırımın 
ortaya çıxan maddi dəlilləri günümüzə 
qədər gəlib çıxa bildi.

Dediklərinizdən belə qənaətə gəlmək 
olur ki, qırğınları Türkiyə və Azərbaycan 
bölgələrinin böyük qismini əhatə edib. 
Sizcə, qətliamları törədənlər kimlər idi 
və hadisələri təşkilatı baxımdan digər-
lərindən fərqləndirən əsas amil nə idi  
Bakıda, Şamaxıda, Qubada, Göyçayda, 
Gəncədə, Lənkəranda, Zəngəzurda, 
Naxçıvanda, İrəvanda bu qırğınları təş-
kil edən erməni-daşnak quldurları və rus 
ordusu içərisində yetişən, bölgədə qalan 
erməni mənşəli əsgərlər olub. 

31 mart günü Bakıda həyata keçirilən 
soyqırımı 11 min müsəlmanın həyatına 
son qoydu. Paytaxtda sadəcə insanlar 
qətlə yetirilmədi, tarixi məscidlər, abi-

dələr, binalar da məhv edildi. İnsanlar, 
sadəcə, güllə ilə deyil, balta, daş, xən-
cərlərlə əziyyət verilərək öldürüldü.  İn-
sanlıq adına acınacaqlı məsələ də bu idi. 
Dünyada yaşanan  qətliamları, zülümləri 
daha çox aşağı təbəqədən olan insanlar 
həyata keçiriblər. Bizim Bakıda və Azər-
baycanda, Anadoluda gördüyümüz qətli-
amları idarə edən insanlar isə rus ordusu 
içərisində yetişmiş böyük rütbəli əsgərlər, 
erməni həkimlər, ziyalılar olmuşlar. 

Türkiyənin şərqində meydana gələn 
və Qafqaza yayılan bu qətliamlar fev-
ralda başladı, mart ayında kulminasiya 
nöqtəsinə yüksələrək aprel ayında da da-
vam etdi. Demək olar ki, 1918-ci ilin ilk 5 
ayı ərzində həm Azərbaycanda, həm də 
Anadolunun Şərqində çox böyük qətliam-
lar törədildi. Mənim qənaətimə görə, er-
mənilər bu soyqırımlarını qəsdən, planlı 
şəkildə, xüsusi qəddarlıqla törətmişdilər. 
Çünki soyqırımlar  Ərzurum, Ərzincan, 
Qars ilə eyni anda Quba  və Lənkəranda 
da baş verirdi. Bu, bir ortaq ağlın, ortaq 
layihənin məhsulu öncədən gerçəkləşən 
bir planın nəticəsidir. 

Yəni bu planlarını rus ordusu getdik-
dən dərhal sonra onlardan qalan silahları 
da ələ keçirərək Şaumyanın lideri olduğu 
bolşeviklərdən də dəstək alaraq sadə-
cə Bakıda 11 min insanı qətlə yetirdilər. 
Qubada 16 minə yaxın, Şamaxıda 8 min, 
Zəngəzurda 10 mindən çox insanı qətl 
etdilər. Eynilə 2020-ci ildə işğaldan azad 
edilən Qarabağ torpaqlarında rastlaşdı-
ğımız mənzərə kimi evlərə, ibadətxanala-
ra, məzarlıqlara, təbiətə, tarixi miraslara 
zərər verdilər.

Ermənilərin bu soyqırımlarını törə-
dən “milli qəhrəmanları” bəşəri canilərdir. 
Məsələn Hamazaps Ərzurumlu erməni-
dir. Dağlarda quldurluq edən bu ermə-
ninin Qubaya qədər gedib dinc əhalini 
qətlə yetirdiyini bizə tarixi faktlar da sübut 
edir. Ermənilərin bu qatillər üçün abidələr 
qoyması faktı insanlıq adına utanverici-
dir. Ermənilər vəhşi cinayətkar “qəhrəma-
ları”na baxıb qürur duyurlar, qondarma 
ssenarilərinə əsaslanıb qisasçılıq hissi 
ilə qana susayırlar.

 Bildiyiniz kimi, erməni cinayətinin 
sübutu olaraq bu gün Qubada bir abidə 
yüksəlir. Bu abidə həyatı məhv edilən 
insanların əzablarını simvolizə edir. Bi-
zim gənclik bu abidələrə baxıb tarixdə 
baş verənlərdən ibrət götürməlidir, dərs 
çıxarmalıdır ki, bu hadisələr bir daha tək-
rar olmasın. Bu cinayətdə iştirak edən 
erməni ziyalılarını, quldurlarını bir insan, 
bir elm adamı olaraq lənətləyirəm və bir 
daha yaşanmaması üçün çox tədbirli ol-
maq lazımdır.

Hazırladı: M.SULTANOVA 
Ankara

Xocalılar Mart qurbanlarını yad ediblər
Xocalıların yığcam məskunlaşdıqları Goranboy rayonunun Aşağı Ağcakənd 
qəsəbəsində 31 Mart Azərbaycanlıların Soyqırımı Gününə həsr olunmuş 
“dəyirmi masa” keçirilib. 

Xocalı rayon icra hakimiyyəti 
başçısının müavini Lamiyə Qara-
yeva, 1 saylı klubun mədəni təş-
kilatçısı Şahnaz Kərimova, rayon 
prokurorunun köməkçisi Hikmət 
Əsədov, Cəmilli kənd icra nü-
mayəndəsi Ramiz Qəhrəmanov, 
“Xocalı Rayon Mərkəzi Xəstəxa-
nası” publik hüquqi şəxsin direkto-
ru Aqil Məmmədov, rayon ziyalısı 
Şakir Əliyev mövzu ətrafında çıxış 
ediblər.

Natiqlər bildiriblər ki,  1992-ci 
il fevralın 25-dən 26-na keçən 
gecə xüsusi qəddarlıqla törədilmiş Xo-
calı soyqırımı erməni şovinist-millətçilə-
rinin azərbaycanlılara qarşı iki əsrdən 
artıq həyata keçirdiyi etnik təmizləmə və 
soyqırımı siyasətinin, eləcə də 1918-ci il 
mart soyqırımının davamıdır.

Sonda “ nudulmuş mart” adlı televi-
ziya filmi nümayiş etdirilib.  

Qalib BƏYMƏMMƏDOĞLU, 
“Xocalının səsi”  

qəzetinin  redaktoru

Soyqırımları ermənilərin xalqımıza qarşı apardığı düşmənçilik siyasətidir 
Mingəçevir

Martın 31-də Mingəçevir-
dəki  Heydər Əliyev Mərkəzin-
də şəhər icra hakimiyyətinin 
təşkilatçılığı ilə “Soyqırımları 
ermənilərin tarixən xalqımıza 
qarşı apardığı məqsədyönlü 
siyasətdir” mövzusunda tədbir 
keçirilib.  Tədbir iştirakçıları Şə-
hidlər xiyabanındakı Soyqırımı 
abidəsinin önünə əklillər, gül 
dəstələri qoyublar. Soyqırımı 
hadisələri zamanı vəfat etmiş 
və  torpaqlarımızın azadlığı 
uğrunda şəhid olmuş Vətən öv-
ladlarının xatirəsi birdəqiqəlik 
sükutla yad edilib. 

Şəhər icra hakimiyyətinin 
başçısı İlham İsmayılov çıxışın-

da qeyd edib ki, son iki əsrdə 
Qafqazda azərbaycanlılara qar-
şı məqsədyönlü şəkildə həyata 
keçirilmiş etnik təmizləmə və 
soyqırımı siyasəti nəticəsində 
xalqımız ağır məşəqqətlərə mə-
ruz qalmışdır. Mərhələ-mərhələ 
gücləndirilən belə qeyri-insani 
siyasət nəticəsində azərbaycan-

lılar indi Ermənistan adlandırılan 
ərazidən, min illər boyu yaşa-
dıqları tarixi etnik torpaqlarından 
didərgin salınaraq,  kütləvi qətl 
və qırğınlara məruz qalmışlar. 
Törədilən vəhşiliklər nəticəsində 
minlərlə tarixi, mədəni abidə və 
yaşayış məskəni dağıdılıb viran 
edilmişdir.

XX əsrin əvvəllərində er-
mənilər təkcə bu gün Ermənis-
tan adlanan ərazidə deyil, Bakı 
quberniyasının Bakı, Şamaxı, 
Quba, Göyçay  qəzalarında, 
Qarabağda, Zəngəzurda, Nax-
çıvanda da vaxtaşırı xalqımıza 
qarşı qırğınlar, talanlar, yanğın-
lar, terror və digər zorakılıq akt-

ları  həyata keçirmişlər. Erməni 
faşistləri bu ərazilərdə on min-
lərlə dinc azərbaycanlı əhalini 
– qadını, uşağı, qocanı yalnız 
milli mənsubiyyətlərinə görə vəh-
şicəsinə qətlə  yetirmiş, yaşayış 
yerlərini talan edərək, yandırıb 
viran qoymuş, xalqımızın milli 
mədəniyyət abidələrini, məscid-
ləri dağıtmışlar. 

Tədbirdə soyqırımı qurbanla-
rının xatirəsi dərin hüzn və ehti-
ramla yad edilmişdir.

yçay
31 Mart – Azərbaycanlıların 

Soyqırımı Günü ilə bağlı Göyçay 
rayonunda anım tədbiri keçirilib. 

Tədbirdə Göyçay Rayon İcra 
Hakimiyyətinin başçısı Natiq 
Ağayev, hüquq-mühafizə orqan-

larının rəhbərləri, Yeni Azərbay-
can Partiyası rayon təşkilatının 
sədri, idarə, müəssisə, təşkilat 
rəhbərləri və rayon ictimaiyyəti-
nin nümayəndələri iştirak ediblər.

Tədbir iştirakçıları əvvəlcə 
Göyçay şəhər Şəhidlər xiyabanı 
ərazisində soyqırım qurbanları-
nın xatirəsinə ucaldılmış Abidə 
Kompleksini, daha sonra Bığır 
kəndinin ərazisində yerləşən 
Soyqırım abidəsini və türk əsgər-
lərinin məzarlarını ziyarət edərək 
önünə gül dəstələri düzüblər. 

Tədbirdə soyqırımı qurbanla-
rının və şəhidlərimizin xatirələri 
bir dəqiqəlik sükutla yad edilib, 
ruhlarına dualar oxunub.

İlqar HƏSƏNOV, 
 “Xalq qəzeti”nin  

bölgə müxbiri

 Azərbaycanda ermənilərin 
1918-ci il “türk-müsəlman ovu”
 Bu qırğınlarda 50 mindən artıq dinc insan qətlə yetirildi 

1918-ci il martın sonları – aprelin əvvəlləri Azərbaycan tarixinə xalqımızın öz 
torpağında mövcudluğunun taleyi ilə bağlı ən faciəli məqamlardan biri kimi 
qanla yazılmışdır. Həmin müdhiş günlərdə erməni-daşnak və ifrat bolşevik 
qüvvələrinin Bakı şəhərində azərbaycanlılara qarşı həyata keçirdikləri 
soyqırımı düşmənlərimizin uzun illərdən bəri izlədikləri təcavüzkar siyasətin 
məntiqi nəticəsi idi. 

Bir tərəfdən Bakıda və onun ətrafın-
da olan ermənilərin səfərbər edilməsi, bir 
tərəfdən də cəbhədən tərxis edilmiş er-
məni əsgərinin cəlb olunması nəticəsin-
də 1918-ci ilin mart qırğınları ərəfəsində 
Bakıda xeyli sayda erməni-daşnak qüv-
vəsi toplanmışdı. Bakı Sovetinin rəhbəri 
Stepan Şaumyanın məlumatına görə, 
onların sayı 3 – 4 min nəfər idi. Bu mə-
lumat qeyri-dəqiq də ola bilərdi. Ermə-
ni-daşnak qüvvələrinin törətdikləri qırğın 
və faciələrin miqyasının gizlədilməsi üçün 
S.Şaumyan erməni-daşnak qüvvələrinin 
sayını azaltdığı istisna deyil. Hər halda 
Bakıda planlaşdırılan qırğınların nəzərdə 
tutulan nəticə ilə başa çatması üçün belə 
qüvvələrin toplanması və təchiz edilməsi 
sahəsində fəal iş aparılırdı. 

Hadisələrin şahidi Suren Şaumyanın 
(Stepan Şaumyanın oğlu) etira arından 
da aydın olur ki, Bakıda erməni silahlı 
dəstələrinin yaradılması istiqamətində 
Erməni Milli Şurasının fəaliyyəti Müsəl-
man Milli Şurasının fəaliyyətini xeyli 
üstələyirdi. Türkiyə ilə Rusiya arasında 
müharibəyə hələ son nöqtə qoyulmadığı 
bir vaxtda milli silahlı dəstələrin yaradıl-
masının “türkpərəstlik” kimi qiymətlən-
diriləcəyindən ehtiyat edən müsəlman 
ictimai təşkilatlarının fəalları süstlük 
nümayiş etdirdikləri halda, Erməni Milli 
Şurası bütün imkanları daxilində daşnak 
qüvvələrini yaratmaqda davam edirdilər.

 Rus ordusundan tərxis edilən erməni 
əsgərlərin bu işə cəlb edilməsi nəticəsin-
də millətçi silahlı dəstələrin sıraları da 
genişlənməkdə idi. Erməni Milli Şurası 
1918-ci ilin martında Osmanlı cəbhəsin-
dən geri dönən rus ordusunun erməni əs-
gərlərinə müraciət edərək onları Bakıda 
yaradılan erməni-daşnak qüvvələrinin sı-
ralarında birləşməyə, silahlarını kimsəyə 
təhvil verməyərək özlərində saxlamağa 
və yeri gələndə bu silahdan erməniliyin 
mənafeyi naminə istifadəyə hazır olmağa 
çağırırdı. 

Daşnaksütyun partiyasının rəhbərliyi 
altında olan qüvvələrdən başqa Bakı So-
vetinin nəzarəti altında Qırmızı qvardiya 
da təşkil edilmişdi və bu dəstənin tərki-
binin böyük hissəsini erməni silahlıları 
təşkil edirdilər. Bakıda toplanan erməni 
daşnak hərbi qüvvələrinin silahlandırıl-
ması üçün Erməni Milli Şurasının ixtiya-
rında xeyli maliyyə vəsaiti vardı. Həmin 
vəsaitin toplanması üçün illər idi ki, iş 
aparılırdı. Suren Şaumyanın yazdığına 
görə, köhnə orduda mövcud olan ermə-
ni partizan drujinalarından çoxlu sayda 
silah alınırdı. Müvafiq pul müqabilində 
tərxis olunan rus əsgərlərindən də silah 
əldə edilirdi. Bütün bunlardan sonra Su-
ren Şaumyan da təsdiq edirdi ki, mart qır-
ğınları ərəfəsində Erməni Milli Şurasının 
kifayət qədər ciddi hərbi qüvvəsi var idi.

Suren Şaumyan, eyni zamanda, mart 
qırğınları ərəfəsində Erməni Milli Şurası 

ilə Müsəlman Milli Şurasının ixtiyarında 
olan hərbi qüvvələrin nisbətini də real-
lıqla təsvir edirdi. O bildirirdi ki, müsəl-
man əhalinin (azərbaycanlıların) xidmətə 
çağırılmaması və müsəlman milli zabit 
kadrlarının olmaması üzündən Müsəl-
man Şurasının tabeliyində yalnız kiçik 
bir dəstə vardı. Qüvvə üstünlüyünə malik 
olan bolşevik və erməni-daşnak qüvvələ-
ri Azərbaycanın milli dəstəsinin məhv 
edilməsi üçün 1918-ci il mart ayının son-
larında Bakıda və sonra da Azərbayca-
nın müxtəlif bölgələrində milli qırğınlara 
rəvac verdilər. 

Hadisələrin şahidləri də bildirirdilər ki, 
mart qırğınlarının törədilməsinə hazırlıq 
xeyli əvvəldən başlanmışdı. Bakı şəhər 
sakini Aleksandr Kvasnik xatırlayırdı ki, 
hələ 1918-ci ilin əvvəllərində şəhərin 
azərbaycanlı əhalisinə qarşı qırğınların 
həyata keçiriləcəyi haqqında söhbətlər 
dolaşırdı. Şəhər əhalisinin müəyyən his-
səsi üçün belə söhbətlər anlaşıqlı olmasa 
da, bir müddətdən sonra onun mümkün-
lüyü aydın görünməyə başladı. 

S.Şaumyan, Avakyan, Korqanyan və 
digər bolşeviklər öz fəaliyyətlərini Bakıda 
genişləndirdikdən sonra şəhərdə vəziy-
yət mürəkkəbləşməyə başladı. A.Kvasni-
kin fikrincə, şəhər erməniləri isə əksinə, 
yaranmış vəziyyətdən sevindilər və onlar 
ümid edirdilər ki, Şaumyan kimilərinin 
rəhbərliyi altında onlar müsəlman əhalini 
sıxışdırmaqla Bakını və digər məntəqələ-
ri nəzarət altına ala biləcəklər. Ona görə 
A.Kvasnik mart qırğınlarını Bakıda və di-
gər məntəqələrdə yerli əhalini qırmaqla 
onların bütün əmlakının ələ keçirilməsi 
üçün ermənilərin müsəlmanlara qarşı tət-
biq etdiyi qəsd kimi qiymətləndirirdi. Ba-
kıya şəriksiz sahib olmaq istəyini, əslin-
də, S.Şaumyan da gizlətmirdi. O bildirirdi 
ki, biz əlimizə düşən bəhanədən istifadə 
etdik və bütün cəbhəboyu hücuma baş-
ladıq.

Martın 30-da axşamdan xeyli keç-
miş bütün şəhər qaynar qazana çevrildi. 
Bakı Sovetinin silahlı dəstələri və ermə-
ni silahlıları “İsmailiyyə”ni və İçərişəhəri 
mühasirəyə alaraq orada özlərini müda-
fiə etməyə çalışan şəhər sakinlərini sus-
durmağa başladılar. Bu dəstələrdən biri 
Dənizkənarı bulvar boyunca mövqelər 
tutub İçərişəhəri hədəfə aldı. Başqa bir 
çevik dəstə isə öz yerdəyişmələri ilə 
İçərişəhərdə mövqe tutmuş Azərbaycan 
qüvvələrinin diqqətini özünə cəlb etmək-
lə “İsmailiyyə” və “Qoşa qala qapısı” 
yaxınlığında vuruşan qvardiyaçıların işi-
ni yüngülləşdirdi. Burada isə “Metropol” 
mehmanxanasının (indiki Nizami adına 
Ədəbiyyat Muzeyinin) damında və onun-
la “Qoşa “ala qapısı” arasındakı binanın 
damında ermənilərin pulemyotları qurul-
muşdu. Bu pulemyotlar “İsmailiyyə” bina-
sını və İçərişəhərdə olan atəş mövqeləri-
ni hədəfə almışdılar.

Erməni-daşnak silahlıları ən aman-
sız şəkildə şəhərin müsəlman əhalisini 
qırıb-çatmaqda davam edirdi. Onlar kim-
səyə rəhm etmir, qaçan qoca və qadınları 
və uşaqları da güllələyirdilər. Bu adamlar 
məhəllə-məhəllə gəzib həm evləri, həm 
də idarələrin əşyalarını talan edir, qar-
şılarına çıxanları süngüdən keçirirdilər. 
Erməni cəlladları, hətta bolşevik olan 
azərbaycanlılara da rəhm etmirdilər. Bil-
dirirdilər ki, kimliyindən asılı olmayaraq, 
hansı əqidəyə və hansı partiyaya məx-
sus olmasına baxmayaraq, azərbaycanlı 
olan məhv edilməlidir. Onlar İrandan gəl-
miş fars tacirlərini də müsəlman olduğu 
üçün öldürürdülər. 

Bir neçə gün ərzində şəhərin azər-
baycanlı hissəsini viranəyə çevirib əha-
liyə sonsuz divan tutan erməni-daşnak 
dəstələrinə Stepan Lalayev, Xristofor 
Dildarov, Ambarum Melikov və s. cəllad-
lar rəhbərlik edirdilər. Əllərinə düşmüş 
fürsətdən ifrat bolşevik və daşnak ünsür-
ləri elə məharətlə istifadə etdilər ki, nail 
olduqları nəticələrə özləri də sevinclərini 
gizlədə bilmirdilər. S.Şaumyan fəxrlə bil-
dirirdi ki, əldə olunmuş qələbə o qədər 
böyükdür ki, baş verənləri də kölgədə 
qoyur. 

Rusiya Xalq Komissarları Sovetinə 
göndərdiyi məktubunda isə S.Şaumyan 
erməni-daşnak qüvvələrinin Bakıda son-
suz qırğın törətdiyinə öz münasibətini 
belə bildirirdi: “Daşnakların da 3 – 4 min 
nəfərlik silahlı milli hissələri var idi ki, o da 
bizim sərəncamımızda idi. Məhz onların 
iştirakı vətəndaş müharibəsinə milli qır-
ğın xarakteri verdi. Lakin onun qarşısını 
almaq mümkün olmadı. Biz bu işə şüurlu 
surətdə getdik”.

Bir neçə gün ərzində Bakıda min-
lərlə azərbaycanlı öldürüldü. Onların 
dəqiq sayı barədə göstərilən rəqəmlər 
bir-birindən xeyli fərqlənir. Müxtəlif mən-
bə və ədəbiyyatda onların sayı 10 min, 
10 mindən çox, 10 minlərlə, 14 min, 15 
min göstərilir. Bir araşdırmada isə mart 
hadisələrini təhqiq edən istintaq komis-
siyasının materiallarına əsasən 11 min 
adamın öldürülməsi göstərilir. Müəllifin 
yazdığına görə, təkcə “Vulkan” cəmiyyə-
tinin köhnə yanalma körpüsündə 6 min 
748 müsəlman meyidi qalaqlanmışdı. 
Bundan əlavə, şəhər əhalisinin 400 mil-
yon manatlıq daş-qaş əmlakı oğurlan-
mışdı, xeyli sayda ictimai və şəxsi binalar 
dağıdılıb yandırılmışdı.

Həyata keçirilən bu qırğınlardan 
sonra S.Şaumyan və onun ətrafına top-
laşmış erməni millətçilər Bakıda bolşe-
vik-daşnak diktaturası qurmaqla şəriksiz 
hakimiyyətə sahib oldular. Bununla da 
bolşeviklər və daşnaklar tərəfindən qarşı-
ya qoyulmuş ilkin vəzifə yerinə yetirilmiş 
oldu. Amma onlar bununla da kifayətlən-
mirdilər və daha böyük iddialar irəli sü-
rürdülər: Azərbaycanın milli qüvvələrini 
bütünlüklə məhv etmək və sonra da bol-
şevik-daşnak hakimiyyətini bütün Azər-
baycan ərazisinə yaymaq. 

Bakı qırğınlarından dərhal sonra hə-
min iddiaların həyata keçirilməsi üçün 
əməli addımlar atıldı. Belə ki, əldə edil-
miş münasib fürsətdən istifadə edərək 
bolşevik-daşnak silahlıları Şamaxıda 8 
mindən çox azərbaycanlını qətlə yetir-
dilər və Şamaxı əhalisinə 339,5 milyon 
manat ziyan vurdular. Quba qəzasında 
16 mindən çox insan bolşevik-daşnak 
qırğınlarının qurbanı oldu. Bu kütləvi qır-
ğınlar Qarabağda, Zəngəzurda, İrəvanda 
və Azərbaycanın digər qəzalarında da 
davam etdirildi. Bütünlükdə isə bu qırğın-
ların gedişində 50 mindən artıq azərbay-
canlı vəhşicəsinə qətlə yetirildilər.

Yalnız Azərbaycanın öz müstəqilliyini 
elan etməsi və qardaş Türkiyədən hər-
bi köməyin gəlməsi Azərbaycan xalqını 
kütləvi qırğınlardan qurtardı. Ardınca isə 
Azərbaycanın milli hökuməti ölkənin əra-
zi bütövlüyünü təmin etdi və şərqdə ilk 
demokratik dövlət quruculuğunun tarixi 
təcrübəsini yaratdı.

